
眼科心法要訣 

妊娠目病歌 

原文 

妊娠目病有餘證，須辨氣分血分醫，氣分旋螺瞳散大，

天冬飲用茯苓知，羌活防風參五味，血分瘀血並凝脂，保胎

芩芥歸芍草，連翹芎地縮陳皮。 

*天門冬飲：天門冬   茯苓  知母  羌活  防風  人參 五

味子 

*保胎清火湯方：黃芩  荊芥穗  當歸身  白芍藥  甘草  

連翹  川芎  生地黃 縮砂仁 陳皮 

 

註釋 

妊娠目病者，為有餘之證，有氣分、血分之別。屬氣分者，多見旋螺，瞳人

散大，乃氣分之熱，宜天門冬飲；屬血分者，多生瘀血，凝脂翳障，乃血分之熱，

宜用保胎清火湯以治之。 

 

 


